
Transcription du poeme

TextePardonnez moy se ne fais vostre guise
Je ne feuz onc ne vueil estre submise
D’amours servir ce n’est ma volunté

Jamais mon cueur ne se trouva tenté

De faire ce dont vous m’avez requise.

Si avec vous me folasse et devise

De folle amour pourtant ne suis esprise

Se le pensez ce n’est pas verité

Pardonnez moy.

Je ne vous hay nullement ne desprise

Et se m’aymez certes trop mieulx m’en prise
Car en vous a assez grace et beaulté

Mais nonobstant en gardant loyaulté

Ja n’adviendrez a la vostre entreprise
Pardonnez moy.

